
RANG UNDANG-UNDANG 

Pertubuhan (Pindaan) 1989 

DRAG/1989



D.R. 40/89 

Naskhah Sahib—Bahasa Inggeris 

RANG UNDANG-UNDANG 

bernama 

Suatu Akta untuk meminda Akta Pertubuhan 1966. 

MAKA INILAH DIPERBUAT UNDANG- 
UNDANG oleh Duli Yang Maha Mulia Seri Paduka 
Baginda Yang di-Pertuan Agong dengan nasihat dan 
persetujuan Dewan Negara dan Dewan Rakyat yang 
bersidang dalam Parlimen, dan dengan kuasa daripada- 
nya, seperti berikut: 

l. Akta ini bolehlah dinamakan Akta Pertubuhan “Ijajuk 

(Pindaan) 1989. nngkas. 

2. Akta Pertubuhan 1966 adalah dipinda dengan Bahagian 

memasukkan, selepas sahaja seksyen 18, Bahagian 31%13’3-5 

baru IA seperti yang berikut:
'

“ BAHAGIAN IA 
PERUNTUKAN-PERUNTUKAN YANG TERPAKAI BAGI 

PARTI-PARTI POLITIK SAHAJA 

Pemakaian 18A. Peruntukan-peruntukan yang ter- 
{33:33:31 kandung dalam Bahagian ini hendaklah 

' 
terpakai, sebagai tambahan kepada per- 

' 

untukan—peruntukan yang terkandung dalam 
Bahagian I dan Bahagian III, bagi parti-parti 
politik yang berdaftar di bawah Akta ini dan 
jika ada apa-apa percanggahan atau 
ketakkonsistenan di antara mana-mana 
peruntukan dalam Bahagian ini dengan 
mana-mana peruntukan dalam mana-mana '



Hal ke— 

adaan yang 
tidak men- 
jadikan 
sesuatu 
pemilihan 
tak sah. 

RANG UNDANG-UNDANG 

Bahagian lain Akta ini, peruntukan dalam 
Bahagian ini hendaklah mengatasi setakat 
percanggahan atau ketakkonsistenan itu. 

1813. (1) Tiada pemilihan dalam mananmana 
parti politik boleh menjadi tak sah oleh sebab 
apa-apa kegagalan untuk mematuhi mana- 
mana peruntukan perlembagaan parti politik 
itu atau mana-mana kaedah atau per- 
aturan yang dibuat di bawahnya, atau oleh 
sebab mana-mana orang yang hilang 
kelayakan daripada menjadi anggota atau 
pemegang jawatan di bawah Akta ini atau 
perlembagaan parti politik itu telah 
mengambil bahagian dalam pemilihan itu, 
jika didapati oleh parti politik itu atau mana- 
mana orang yang diberikuasa olehnya atau 
oleh perlembagaannya atau kaedah-kaedah 
atau peraturan—peraturan yang dibuat di 
bawahnya, bahawa keputusan pemilihan itu 
akan tetap sama sekiranya tidak ada apa-apa 
kegagalan untuk mematuhi mana-mana per- 
untukan sedemikian, atau sekiranya orang 
itu telah tidak mengambil bahagian dalam 
pemilihan itu, mengikut mana-mana yang 
berkenaan. 

(2) Jika seseorang yang hilang kelayakan di 
bawah Akta ini atau perlembagaan sesuatu 
parti politik dipilih memegang apa-apa 
jawatan dalam mana-mana pemilihan parti 
politik itu, maka, apabila kehilangan 
kelayakannya itu diketahui, parti politik itu 
hendaklah, walaupun pemilihan itu sah 
menurut subseksyen (1), memberikan efek 
kepada kehilangan kelayakannya itu dan 
menjalankan suatu pemilihan baru berkenaan 
dengan jawatan itu dengan seberapa segera 
yang praktis mengikut perlembagaan, 
kaedah-kaedah dan peraturan-peraturannya.

Keputusan 180. Keputusan sesuatu parti politik atau 

$331k 
mana-mana orang yang diberikuasa olehnya 

adalah atau oleh perlembagaannya atau kaedah- 
gaiktamad kaedah atau peraturan-peraturan yang di- 
konklusif. buat di bawahnya tentang pentafsiran 

perlembagaan, kaedah-kaedah atau per- 
aturan-peraturannya atau tentang apa-apa 
perkara yang berhubungan dengan hal-ehwal 
parti itu adalah muktamad dan konklusif dan 
keputusan itu tidak boleh dicabar, dirayukan, 
dikaji semula, dibatalkan atau dipersoalkan di 
mana-mana mahkamah atas apa—apa alasan, 
dan tiada mahkamah mempunyai bidang 
kuasa untuk melayani atau memutuskan apa— 

apa guaman, permohonan, soal atau presiding 
atas apa—apa alasan berkenaan dengan 
keesahan keputusan itu.” 

HU RAIAN 

Rang Undang-Undang ini bertujuan meminda Akta Pertubuhan 
1966 dengan memasukkan Bahagian barn IA yang mengandungi 
peruntukan- peruntukan yang terpakai bagi parti- parti politik 
sahaja. 

2. Fasal 2 memasukkan Bahagian baru IA yang di bawahnya 
ialah seksyen baru 18A, 183 dan 18C. 

Seksyen baru 18A menjelaskan bahawa peruntukan-peruntukan 
di bawah Bahagian IA terpakai, sebagai tambahan kepada 
peruntukan- peruntukan yang terkandung di dalam Bahagian I 
dan III Akta, bagi parti- parti politik yang berdaftar di bawah 
Akta dan bahawa sekiranya ada apa— apa percanggahan atau 
ketakkonsistenan di antara mana- mana peruntukan dalam 
Bahagian IA dengan mana-mana peruntukan lain dalam Akta, 
peruntukan dalam Bahagian IA hendaklah mengatasi peruntukan- 
peruntukan lain itu. 

Seksyen baru 183 memperuntukkan bahawa apa-apa pemilihan 
dalam sesuatu parti politik tidaklah tak sah oleh sebab apa- apa 
peruntukan dalam perlembagaan, kaedah- kaedah atau peraturan— 
peraturan parti itu tidak dipatuhi, atau oleh sebab seseorang yang 
hilang kelayakan telah mengambil bahagian dalam pemilihan itu 
jika keputusan pemilihan itu tetap sama sekiranya peruntukan 
tersebut telah dipatuhi atau sekiranya orang itu tidak mengambil

bahagian dalam pemilihan itu. Bagaimanapun, jika orang yang 
hilang kelayakan itu dipilih memegang sesuatu jawatan dalzim 
parti itu, kehilangan kelayakan itu hendaklah diberikan efek dan 
suatu pemilihan baru berke‘naan dengan jawatan itu hendaklah 
dijalankan dengan seberapa segera yang praktis. 

Seksyen baru 18c memperuntukkan bahawa apa-apa keputusan 
sesuatu parti politik tentang pentafsiran perlembagaan, kaedah- 
kaedah atau peraturan-peraturannya atau berhubungan den‘gan 
hal-ehwal parti itu adalah muktamad dan konklusif. Ia melarang 
apa-apa presiding mahkamah berkenaan dengan keputusan itu 
dan menyingkirkan bidang kuasa mahkamah untuk memutuskan 
apa-apa guaman, permohonan, soal atau presiding berkenaan 
dengan keesahan keputusan itu. 

IMPLIKASI KEWANGAN 

Rang Undang-Undang ini tidak akan melibatkan Kerajaan dalam 
apa-apa perbelanjaan wang tambahan. [PN. (U2) 1583.]


